
				Kaca iki wis divalidasi
layanag katresnan



tak tekem layangmu selawé taun kepungkur

rikala sliramu béka batinku njola kemrangga

awit tresna sing kelacut ndrebala

saiki takgetuni selaginé ngukir lungiting asih

sejarah sing dibabah lumahing bumi kinasih

nepusi mangsa kala déwasaning remaja putra

nanging kabèh tibaké kari nilas saclérétan

krana kejeming ngumur sing ngindhit aradan

banjur èsem nyoba nyahak sunaring rembulan karahinan

nyoba nyirep nyengklènging jago kluruk

aku isih getun ora nolèh manèh selawé taun

najan nyatané durung pikun

